
ILOHIY KITOB, HADISLARDA DEHQON OBRAZI VA 

DEHQONCHILIK TALQINI 

To‘rayeva Laylo Omonovna 

Buxoro davlat universiteti 

O‘zbek tili va adabiyoti 

kafedrasi dotsenti, f.f.f.d.(PhD) 

E-mail: L.o.turayeva@buxdu.uz 

 

Annotatsiya: Ushbu maqola Qur’oni Karim va hadislarda dehqonchilik va 

dehqon obrazining o’rni, ahamiyati hamda ma’naviy jihatlarini o‘rganishga 

bag’ishlangan. Maqolada dehqonchilikning nafaqat iqtisodiy, balki ma’naviy-ma’rifiy 

ahamiyati, uning inson tarbiyasidagi o‘rni, ilohiy ne’matlar sifatidagi qiymati tahlil 

qilingan. Dehqonning Allohning yer yuzidagi xalifasi sifatidagi maqomi va bu 

maqomning ilohiy kitoblarda aks ettirilganligi yoritib berilgan. 

Kalit so’zlar: Qur’on, hadis, dehqon, dehqonchilik, ilohiy kitob, ma’naviyat, 

islom iqtisodiyoti, yer xalifaligi, sabr, shukr, tabiat, hosil, ma’naviy tarbiya. 

Аннотация: Данная статья посвящена изучению места, значения и 

духовных аспектов образа земледельца и земледелия в Коране и хадисах. В 

статье анализируется не только экономическое, но и духовно-нравственное 

значение земледелия, его роль в воспитании человека, ценность как 

божественного благословения. Освещены статус земледельца как наместника 

Аллаха на земле и практические проявления этого статуса. 

Ключевые слова: Коран, хадис, земледелец, земледелие, божественная 

книга, духовность, исламская экономика, наместничество на земле, терпение, 

благодарность, природа, урожай, духовное воспитание. 

Annotation: This article is devoted to the study of the place, significance and 

spiritual aspects of the image of the farmer and agriculture in the Quran and hadiths. 

The article analyzes not only the economic but also the spiritual and moral significance 

of agriculture, its role in human education, and its value as a divine blessing. The status 

of the farmer as Allah's vicegerent on earth and the practical manifestations of this 

status are highlighted. 

Keywords: Quran, hadith, farmer, agriculture, divine book, spirituality, islamic 

economics, vicegerency on earth, patience, gratitude, nature, harvest, spiritual 

education. 

 

Islom dini inson hayotining barcha jihatlarini, shu jumladan ijtimoiy-iqtisodiy 

faoliyatni ham oʼz ichiga olgan barqaror taʼlimotdir. Islomda mehnat va kasb-

hunarlarga, ayniqsa, kishilik jamiyatini boyitadigan dehqonchilikka alohida eʼtibor 

qaratilgan. Ushbu maqolada Qurʼoni Karim va hadislar asosida dehqon obrazining 

talqini, uning ijtimoiy-maʼnaviy ahamiyati yoritiladi. 

Qurʼoni Karimning juda koʼp oʼrinlarida dehqonchilik va yer mahsulotlariga 

taʼrif keltirilgan. Unda Аlloh taolo insonga beradigan neʼmatlar sirasida yer 

mahsulotlarining bebaholigi taʼkidlanib tez-tez zikr qilinadi. Yerning hosildorligi, 

undan foydalanish usullari ilohiy mudrakning namoyoni sifatida keltiriladi.  

Ziroatchilik, ya’ni dehqonchilik haqidagi ilohiy oyatlarda insonning shukur 

qilishi va Yaratganga imon keltirishi uchun, in’om etilgan ne’matlar sifatida talqin 

qilinadi.  “U sizlar uchun Yerni poyandoz, osmonni “bino” qilib qoʼydi va osmondan 

suv yogʼdirib, u sababli sizlarga rizq sifatida mevalar(mevali daraxtlarni undirdi. Bas, 

bilib turib Аllohga ibodatda boshqalarni, soxta maʼbudlarni tenglashtirmangiz” 

(Qurʼoni Karim, 2-sura, 22-oyat). Oyatda Yer va uning meva-chevalarni yerdan 

undirilishi ibodat qilish uchun munosib boʼlgan yagona Zot – Аllohning qudrati dalili 

sifatida koʼrsatiladi. 

Yerning tirilish manbai boʼlgani toʼgʼrisida quyidagicha taʼrif keltiriladi: “Biz 

osmondan barakotli suv(yomgʼir) yogʼdirib, u bilan bogʼlarni va oʼrib olinadigan 

donlarni undirdik” (Qurʼoni Karim, 50-sura, 9-oyat). Yerning oʼlik holidan jonli 

nabototlarning chiqarishi Oxirat kunida qayta tirilish (hashr) uchun misol boʼlib xizmat 

qiladi. Dehqon har bir mavsumda bu “qayta tirilish” jarayoniga guvoh boʼladi. 

Goʼyoki, Yaratuvchining amallarini dildan his qiladi. Bu dehqonlarning Tangri 

oldidagi mavqeining baland ekanligini koʼrsatuvchi ilohiy bashorat sifatida koʼzga 

tashlanadi. 

Dehqonlar taʼrifi Qurʼoni Karimdan keyin Hadisi Shariflarda ham davom 

ettiriladi. Ularda dehqon va uning fazilatlari, ularning Аlloh himoyasidagi buyuk inson 

sifatida ulugʼlanadi.  

Paygʼambarimiz Muhammad rasulolloh salallohi alayhivassallam tomonlaridan 

aytilgan muborak kalomlar yillar davomida hadislarga aylanib, insonlarning islomiy 

qarashlari va tushunchalarini kengaytirib kelmoqda. Bu hadislarda dehqonchilikka 

boʼlgan hurmat va uning ijtimoiy ahamiyati yaqqol namoyon boʼladi.   

Dehqon jamiyatning eng muhim vakillaridan sanaladi. Shuning uchun hech bir 

ish ularning aralashuvisiz mukammal boʼla olmaydi. Chunki tiriklik manbai dehqonlar 

yetishtirgan neʼmatlar tufaylidir. Ularning mana shu masʼuliyati va mehnati hadislarda 

oʼziga xos tarzda taʼrif etiladi. 

 “Qachon bir musulmon bir daraxt ekar yoki qishloq xoʼjaligi ekinlarini eksa, 

bas, uning hosilidan ozuqalangan kishi yoki jonivor uchun sadaqa yozilur” (Sahihi 

Muslim, “Kitobu-l-musaqoh”). Bu hadisda dehqonchilik faoliyati faqat uning oʼzi 

uchun emas, balki butun jamiyat, hatto har bir jonzot uchun foydali va savobli ish 

ekanligi taʼkidlanadi.   

“Birov ekin ekkach, natijada dehqon hosil olsa, Аlloh unga sadaqa ajr-savobini 

beradi. Undan oʼgʼri yoki ayol-hayvon bahramand boʼlsa, bu ham uning uchun sadaqa 

boʼlur” (Sahihi Buxoriy, “Kitobu-l-muzoroa”). Bu hadis dehqonning mehnati 

natijasiga nisbatan ijobiy niyat va sabr-matonat ulugʼlanadi. Uning halol mehnati 

hamisha ajr va savoblarga munosib ekanligi toʼgʼrisida bashorat qilinadi. 

 Rasululloh (s.a.v.): “Biror kishi yetilmagan hosilini olsa, biz uning uchun 

baraka yaratamiz. Kimki moʼl-koʼl hosil olsa, u oʼz jon-jahdi va mehnati samarasini 

olgan boʼladi” (“Muxtasar” Sahih Muslim). Bu esa, dehqonchilikda ham adolat va 

saxiylik tamoyillariga rioya qilish lozimligiga ishora beradi. 

Hadis va oyatlarda taʼriflanishicha, Dehqon – Аllohning yerdagi xalifasi. 

Birinchi yaratilmish inson – Odam Аto dastavval dehqonchilik kasbi bilan 

qurollantirilgan. Dehqonchilikning kelib chiqishi xalq afsonalarida Odam Ato nomi 

bilan bog‘lab talqin qilinadi. Jumladan, Odam Ato va Momo Havoning Qain  va Havel  

ismli ikki o‘g‘li bo‘lib, biri dehqon, biri cho‘pon bo‘lgan ekan. Bir kuni dehqon Qain 

yerdan yetishtirgan mahsulotlaridan, cho‘pon Havel esa qo‘y dumbalaridan 

Xudovandaga hadya qilibdi. Xudovanda Havelni va uning hadyasini manzur ko‘rgan, 

ammo akasining hadyasi Havelga manzur bo‘lmagan. Bunday holat Qainning yuragida 

ukasiga qarshi hasad va nafrat uyg‘otibdi. Bir kuni aka-ukalar dashtda bo‘lganlarida 

Qain Havelni o‘ldiradi. 

Ushbu diniy afsona syujeti orqali dehqonchilikning chorvachilikni asta-sekin 

siqib chiqarib, unga nisbatan keng yoyila boshlaganini anglash mumkin. 

Islom taʼlimotiga koʼra, inson Аllohning Yerdagi xalifaligi maqomi isonning 

tabiat va uning boyliklariga masʼuliyat bilan munosabatda boʼlishini taqozo etadi. 

Dehqon bu masalada eng yaqin misoldir. U yerni haydaydi, sugʼorish tizimlarini quradi 

hosil unumdorligini oshiradi. Biroq u bu ishlarni tabiatni yoʼq qilish yoʼli bilan emas, 

balki uning muvozanatini saqlab, Аllohning amr-farmonlariga amal qilish orqali 

amalga oshirsa baraka topadi. 

Dehqonchilik faoliyati inson tarbiyasida muhim oʼrin tutadi. U sabr-qanoat, 

tavakkal, ilojsizlikda ishonch va shukr kabi fazilatlarni rivojlantiradi. Har bir ekin oʼz 

vaqtida unmaydi, har bir hosil oʼz paytida pishmaydi. Bu insonga hayotda vaqt va 

taqdir oldida sabr qilishni oʼrgatadi. Shuningdek, koʼpgina oyat va hadislarda yer 

mahsulotlariga shukr qilish targʼib qilinadi, yaʼni dehqon oʼz mehnati natijasida olgan 

neʼmatlarga shukrona keltira olishi kerak. Аks holda koʼp isrofgarchilikka yoʼl qoʼyib, 

tabiatning kushandasiga aylanadi. 

Xulosa qilib aytish mumkinki, Islom dinida dehqon obrazi faqatgina iqtisodiy 

faollikni ifodalovchi kasb emas, balki yuksak maʼnaviy maqomga ega boʼlgan kishidir. 

Qurʼon va hadislarda dehqonchilik Аllohning qudratini anglash, Unga itoat va ibodat 

qilish, Uning neʼmatlariga shukr qilishning amaliy yoʼli sifatida koʼriladi. Dehqon – 

bu tabiat va insoniyat oʼrtasidagi muqaddas bogʼliqlikni taʼminlovchi moʼʼjizaviy kasb 

sohibidir. Oʼrta Osiyo aholisining asosiy qismi dehqonchilik bilan shugʼullanuvchi 

jamiyatda bu taʼlimotlarning amaliy ahamiyati bundan ham ortib boradi va ularni 

yanada kengroq darajada oʼrganish ehtiyoji seziladi. 

